
বলে—শিখা উড়াইয়া অগ্নি ভ্রমে রঙ্গে

রণভূমে; পবনের আস্ফালনরব

স্বন স্বনে, বরুণের রব কল কলে

কে পাতিতে পারে কাণ। যমের মহিষ,

সদর্পে তুলিয়া ক্ষুরে ফেলিতেছে দূরে,

রণক্ষেত্র মাটি। তৃণ জ্ঞান করি যেন,

ঐরাবত, অসুরের বলে, শুঁড়ে করি

ছিটায়ে ফেলিছে ধূলি। আর সকলের

গর্ব্বিত লোচন পানে তাকান না যায়।

গম্ভীর ভাবেতে তবে অগ্রসরি কালী

কহিলা অমর কুলে;” দেখ দেবগণ,

দেখ হে বজ্র পাণিন্, কালান্তক কাল,

দণ্ডধর; পাশধর তাপদ বর্হ্নিন,

আর দেবগণ যত, যক্ষ, রক্ষ, সবে;

দেখি দেখি একবার (মত্ত জয়োল্লাসে),

দেখ দেখি চেয়ে, আজি কেমন ভীষণ,

ঘোর আড়ম্বরে দিল হানা দৈত্যকুল;

দেখি নাই শুনি নাই কভু কোন কালে,

প্রাণী সমবেত হেন; দেখেছি শরদে,

পত্রেতে আচ্ছন্ন ধরা; অমার রজনী

ঘোরা, নিবিড় আঁধারে। দেখি নাই কভু,

এহেন বিঘোর ভাব; ঘোরতর আরো,

